
GOUVÈNÈ CUOMO ANONSE AKSYON POU OFRI LOJMAN KI PA CHÈ POU ANSYEN 
KONBATAN YO 

 
 
Jodi a, Gouvènè Andrew M. Cuomo te anonse twa (3) nouvo aksyon pou ede ansyen konbatan yo jwenn lojman 
ki pa chè pou yo rete lè yo retounen nan Eta New York. Gouvènè a ap afekte $25 milyon dola pou asistans nan 
lojman pou ansyen konbatan yo, pou bay ansyen konbatan yo preferans nan lojman Seksyon 8 la, epitou pou 
agrandi pwogram asistans nan prè ipotekè eta a pou ajoute manm ki nan sèvis aktif yo. 
 
Gouvènè Cuomo di konsa, “Nou te mande jèn gason ak jèn fanm nou yo pou yo sèvi apre 11 Septanm, epi 
kounye a nou dwe fè tout sa nou kapab pou ede yo lè yo retounen lakay yo. Pwogram sa yo pral ede ansyen 
konbatan lè y ap fè tranzisyon pou retounen nan lavi sivil la, epitou pwogram yo pa ofri yo asistans yo bezwen 
pou jwenn lojman ki estab epi ki pa chè nan New York.” 
 
Aksyon lojman ki pa chè Gouvènè Cuomo pou ansyen konbatan yo gen ladan sa ki endike anba la a: 

 $25 milyon dola pou Asistans nan Lojman pou Ansyen Konbatan: Homes & Community Renewal 
(HCR) Eta New York pral rezève jiska $25 milyon dola resous lojman li pou envestisman nan lojman ki 
lwe ak posede epi ki pa chè pou ansyen konbatan yo.  
 Preferans nan Pwogram Bon Seksyon 8 la pou Ansyen Konbatan yo: HRC administre asistans nan 
lokasyon kay nan pwogram federal Bon Seksyon 8 la. Y ap detèmine yon preferans nan seleksyon 
kounye a pou ansyen konbatan ki kalifye dapre revni yo ki nan lis-datant nan zòn lokal kote pwogram 
nan ap bay sèvis. Yo estime 600 ansyen konbatan ap resevwa asistans nan aplikasyon preferans sa a. 
 Pwogram SONYMA Homes pou Ansyen Konbatan: Pwogram “Kay pou Ansyen Konbatan” Ajans 
Prè Ipotekè Eta New York (“SONYMA” - State of New York Mortgage Agency) ki la deja ofri yon to 
enterè preferansyèl ki se 0,375 % pi ba pase to enterè nòmal pou prè yo. SONYMA ofri tou asistans 
$3.000 oswa 3 % nan akont sou pri acha kay, jiska $15.000. Kounye a, SONYMA ap agrandi pwogram 
sa a pou ofri li pou militè ki nan sèvis aktif epi k ap achte kay premye fwa.  

 
Lojman ki pa chè kapab bay anpil èd pou ansyen konbatan yo retou nan lavi sivil. Ansyen konbatan yo nan yon 
pi gwo risk pou vin sanzabri akòz difikilte pou yo fè tranzisyon ant fòs lame, pwoblèm sante ki afekte avèk 
konba, chomaj, ak mank bon lojman ki pa chè. Selon Depatman Etazini ki Okipe Afè Ansyen Konbatan, genyen 
apeprè 10 900 ansyen konbatan sanzabri k ap viv nan Eta New York.  

